
WAAXDA XAAFADAHA SEATTLE 

Magaalo ahaan, waxaan qiimaynaa kala duwanaanta cajiibka ah ee jinsiyadaha, 
dhaqamada, aqoonsiga sinjiga, noocyada galmada, iyo xaaladaha dhaqaale iyo 
bulshannimo ee dadka deggan xaafadaheena. Si loo hubiyo in codadka oo dhan la 
wado maqlo, waxaa muhiim ah in dadaallada wacyigelinta iyo hawlgelinta ee 
Magaaladu ay yihiin kuwo ixtiraam leh oo ku haboon qof kasta.  

ISKUXIDHAYAASHA BULSHADA  

TAFAASIISHA BARNAAMIJKA  

Isku xidhayaasha Bulshadu waa qandaraaslayaasha 

madaxa bannaan ee khabiirka ku ah maareynta 

bulshada laga tirada badan yahay, oo ay ku jiraan 

bulshooyinka midabka leh, dadka aqoonta Ingiriisiga 

kooban leh, soo galootiga iyo qaxootiga, bulshada 

LGBTQ ah, dadka naafada ah, dadka waayeelka ah, 

iyo dadka ay haysato guri la'aanta.  
 

Isku xidhayaasha Bulshadu waa khabiirada 
"dhisitaanka-buundada" kuwaasoo labo dhaqan iyo 
laba luqadood ah. Shaqadooda waxay u qabtaan si 
ka qaybgalayaasha u oggolaanaysa inay si 
degganaan iyo aqoon leh u maareeyaan howlaha 
adeegyada Magaalada. Isku xidhayaasheenu waxay 
bixiyaan adeegyada ay ka mid yihiin:  

 Turjubaanid Tayo leh  

 Inay si caddaalad ah oo loo siman yahay ugu 
fududeeyaan (luqada hooyo)  

 Fasiraadda is barbar socodka ah 

 Taageero xubnaha ee dhacdooyinka Magaaladu 
martigalisay 

 Rayi celinta iyo khibradda walaacyada iyo 
caqabadaha dhaqanka  

 Diiwaano sax ah iyo warbixinta rayi celinta ka 
qaybgalayaasha iyo walaacooda  

 Seminaarada bulshada iyo dhacdooyinka la siman 
shirarka waaweyn ee Magaaladu martigelinayso  

Wadahadalka bulshada, waxaan la kaashana ururrada ku salaysan bulshada si ay ula wadaagaan 
macluumaadka ku saabsan barnaamijyada Magaalada beelaha laga tirada badan yahay ee ay degan 
yihiin. Dhacdooyinkan waxaa ka mid ah soobandhigga mawduucyo ku wajahan bulsho kasta iyo 
goobaha lagu bixiyo khayraadka siinaya macluumaadka ku saabsan adeegyada Magaalada. Isku 
xidhayaasheena Bulshadu waxay ka caawin doonaan Kaqeybgalayaasha sidii ay u maareyn lahaayeen 
khayraadka kala duwan iyo in la siiyo taageero iyadoo la adeegsanayo fasiraad iyo/ama tarjumaad 
luqado badan.     

Haddii aad tahay urur ku salaysan bulshada oo u adeega bulshada laga tirada badan yahay oo aad 
xiiseynayso inaad na martigeliso, email u soo dir DON_Liaison@seattle.gov.  

WADAHADALADA BULSHADA  

Barnaamijkaan wuxuu siiyaa xeelado dhammaystiran 
waaxaha Magaalada si ay ula macamilaan 
bulshooyinka laga tirada badan yahay siyaabo dhab 
ah oo qadarinaya dhaqankooda. Isku xidhayaasha 
Bulshada waxay la kulmaan shaqsiyaadka, ururada, 
ganacsatada yaryar, iyo kuwo kale iyadoo ku salaysan 
baahida bulshada iyo goolasha wacyi gelinta waax 
kasta oo Magaalada ah. Waxay la wadaagaan 
macluumaadka, ku xiriiriyaan kooxaha adeegyada, ka 
jawaabaan marka arrini dhacdo, oo bixiyaan kaalmo 
farsamo. Waxay qabtaan wacyigelin albaab-ilaa-
albaab ah oo ka qeybgalaan kulamada wadatashiga 
waaxyaha Magaalada si ay u helaan jawaab celinta 
tooska ah ee kooxda kulanku ay diiradda saareen. 
Waxay si dhab ah ugu adeegaan isla xiriirinta 
bulshada iyo Magaalada labadaba.  

MACLUUMAADKA XIRIIRKA  

MACADKA ISKUXIDHAYAASHA BULSHADA  

Koritaanka xirfadeed iyo horumarka Isku xidhayaasha Bulshadeenu waa muhiim. Machadka Isku 
xidhayaasha Bulshada, waxaanu ku bixinaa tababaro bil kasta lacag la'aan ah oo loogu talagalay in 
lagu xoojiyo, fikradaha, iyo in la dhiso xirfadaha cusub ee xiriiriyayaasheena. Waxaan ku siin tababarro 
ku saabsan canshuur buuxinta sida qandaraasle madax-bannaana, la hadlida dadweynaha, fasiraadda 
habka xilgudashada ugu habboon, muuqaalka guud ee adeegyada Magaalada, fududeynta kooxaha 
xallinta, iyo wax ka badan.      

